
Story Power - Letha amandla wendatjana ekhaya
Ukufunda nokucoca iindatjana nabentwana bakho ngesinye sezipho ezikulu 
ongabapha zona. Iindatjana esizifundako nesizizwako zisisiza ekusakheni. 
Kodwana kukhona ezinye iinzuzo ekucocelaneni iindatjana nabentwana. 

SICOCELA INDATJANA YAKHO 
Ingabe iincwadi neendatjana ziyithuthukise bunjani 
ipilo yakho kunye neyabantwana bakho? Ingabe 
khezakusiza ukuhlathulula ubujamo obubudisi 
ebantwaneni bakho? Sicocela ku-Facebook 
(www.facebook.com/nalibliSA) namkha ku-Twitter 
(www.twitter.com/nalibaliSA) ngokusebenzisa i-
hashtag #StoryPower begodu singakghona 
ukutshwaya kobana iindatjana ziwenze kangangani 
umthelela epilweni yakho ngokwehlelo le-Nal’ibali 
elingezelelweko lokufundela ukuzithabisa namkha 
kuwebhusayidi yethu.

IINZUZO ZEENDATJANA EZILI-15 

Ukucocelana iindatjana kusisiza kobana sibambane. Kubenza bazi bona sicabanga 
kobana baqakatheke khulu kangangobana senza isikhathi sokucoca nokufunda nabo 
iindatjana. 

Iindatjana zisiza ukuthuthukisa umcabango nokuhlakanipha kwabo.

Iindatjana zisiza ukuthuthukisa ilimi nokucabanga 
kwabentwana, khulukhulu lokha nabazizwa namkha 
nabazifunda ngamalimi wabo wemakhaya.

Iindatjana zinikela abantwana iimbonelo zokobana 
abantu bazithola bunjani iintjhijilo abahlangabezana 
nazo.

Abantwana bathabela ukufundwa kwazo 
ekhaya,bayakhuthazeka kobana bazifundele 
babodwa. Lokha abantwana nabakhuthazekileko, 
bafunda bulula. 

Lokha abantwana nabahlanganisa iminyaka 
emibili yobudala, bazabe sebafunde i-75% yalokho 
abasazokufunda ipilwabo yoke. Ngalokho-ke, 
nanyana umntwanakho aluma incwadi eyibhodi 
namkha umntwanakho ufuna ucoca iindatjana yinye 
njalo njalo, lokha nawufunda bewucoce iindatjana, 
abantwana bakho bathola ilwazi eliqakathekileko 
mayelana nelimi neendatjana abazokuzuza ngazo 
esikhathini esizako. 

Ukufundela phezulu nabantwana kwazeka njengomsebenzi owodwa oqakathekileko 
ekwakheni ilwazi namakghonofundwa lawo okungenzeka bawafune nabafunda 
ukufunda. 

Imizuzu eli-15 nje kwaphela yokufundela abantwana bakho ngelanga linye kungabenza 
bazi amagama asigidi atloliweko ngomnyaka! 

Ukucoca indatjana nokufunda kwenza abantwana bazi indlela eqakathekileko 
nenothileko yelimi.

Irhubhululo liveza kobana abantwana abafundelwako ekhaya ngaphambi
kobana bathome isikolo, balindeleke kobana baphumelele esikolweni.

Abantwana balindeleke kobana baragele phambili nokufunda emakhaya lapho iincwadi 
nokufunda kuligugu khona. 

Abantwana abacocelwako namkha abafundelwa iindatjana ngebokuthoma 
abazakwenza imiqondo ezwakalako emfundweni ezihlukileko esikolweni. Ngamanye 
amagama, ukufundelwa kukwenza ube nengcondo ebukhali!

Abantwana abafunda khulu kunokubukela umabonwakude, bakghona ukulalela
isikhathi eside. 

Ababelethi nabatlhogomeli babantwana abakholwa kobana ukufunda yinto oyenzela 
ukuzithabisa babanabantwana abanemibono emihle mayelana nokufunda kunababelethi 
abacabanga ngokufunda sengathi yisede yamakghono athileko.

Lokha abantwana nabezwa ubumnandi bokufunda nokulalela iindatjana, bababafundi. 
Soke siphindaphinda izinto ezisithabisako. 




